
RHAN 6

Terfynu penodiad cynrychiolydd

14. Bydd person yn peidio â bod yn gynrychiolydd—
(a) os bydd farw;
(b) os bydd yn hysbysu'r corff goruchwylio nad yw mwyach yn fodlon parhau â'r

swyddogaeth;
(c) os daw cyfnod ei benodiad i ben;

(ch) os yw cynrychiolydd wedi'i benodi ar ôl cael ei ddethol yn unol â rheoliad 7(2) a bod y
person perthnasol yn hysbysu'r corff goruchwylio ei fod yn gwrthwynebu i'r person hwnnw
barhau i fod yn gynrychiolydd iddo;

(d) os yw cynrychiolydd wedi'i benodi ar ôl cael ei ddethol yn unol â rheoliad 8(2) a bod y
rhoddai neu'r dirprwy yn gwrthwynebu i'r person hwnnw barhau i fod yn gynrychiolydd
i'r person perthnasol;

(dd) os bydd y corff goruchwylio yn terfynu'r penodiad am ei fod wedi'i fodloni nad
yw'r cynrychiolydd yn cadw cyswllt digonol â'r person perthnasol i'w gefnogi ac i'w
gynrychioli;

(e) os bydd y corff goruchwylio yn terfynu'r penodiad am ei fod wedi'i fodloni nad yw'r person
yn gymwys mwyach at ddibenion 6(1) i fod yn gynrychiolydd; neu

(f) os bydd y corff goruchwylio yn terfynu'r penodiad am ei fod wedi'i fodloni nad yw'r person
yn gweithredu er lles pennaf y person perthnasol.


